
अतारांकित प्रश्‍न संख्‍या 1582 
जिसका उत्‍तर 24 दिसम्‍बर, 2018 को दिया जाना है ।
*****
पोलावरम परियोजना को पूरा किये जाने हेतु समय-सीमा
1582. श्री कनकमेदला रवींद्र कुमार: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या यह सच है कि विस्तृत परियोजना रिपोर्ट-2 (डीपीआर-2) को प्रस्तुत करने के तेरह महीने होने के बाद भी सरकार ने डीपीआर को मंजूरी देने में आगे कोई भी कदम नहीं उठाया है; 
(ख) 
यदि हां, तो तत्‍संबंधी ब्यौरा क्या है; 
(ग) 
क्या सरकार को इस बात की जानकारी है कि पोलावरम परियोजना को पूरा किए जाने संबंधी समय-सीमा को कई कारणों से बार-बार बढ़ाया जा रहा है; और 
(घ) 
यदि हां, तो तत्‍संबंधी ब्यौरा क्या है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) और (ख) आंध्र प्रदेश सरकार ने जनवरी, 2018 के दौरान केन्‍द्रीय जल आयोग को वर्ष 2013-14 मूल्‍य स्‍तर पर 57941 करोड़ रूपए की राशि वाली पोलावरम सिंचाई परियोजना का अद्यतन दूसरा संशोधित लागत अनुमान प्रस्‍तुत किया था। इसकी जांच की गई थी और तदुपरांत भूमि अधिग्रहण, पुनर्वास और पुनर्स्‍थापन की लागत में भिन्‍नता, बाएं और दाएं मुख्‍य नहर की डिजाइन पैरामीटरों में परिवर्तन; और हैडवर्कों से संबंधित मात्राओं में वृद्धि से प्राथमिक रूप से संबंधित टिप्‍पणियों का सैट अलग-अलग समय पर परियोजनाओं प्राधिकारियों को भेज दिया गया था। भूमि अधिग्रहण, पुनर्वास और पुनर्स्‍थापन से जुड़े मुद्दों के संबंध में अतिरिक्‍त स्‍पष्‍टीकरण हेतु अगस्‍त, 2018 में विशेष आयुक्‍त (आर एवं आर), विशेष कलेक्‍टर और राजस्‍व विभाग, आंध्र प्रदेश सरकार के अन्‍य अधिकारियों के साथ एक बैठक भी आयोजित की गई थी। केन्‍द्रीय विद्युत प्राधिकरण/सीडब्‍ल्‍यूसी की अद्यतन टिप्‍पणियों को दिनांक 17.12.2018/19.12.2018 के पत्र के माध्‍यम से परियोजना प्राधिकरण को सूचित किया गया है। संशोधित अनुमानों का अनुमोदन सीडब्‍ल्‍यूसी/सीईए की टिप्‍पणियों पर राज्‍य सरकार द्वारा संतोषजनक अनुपालना पर निर्भर करता है।  
(ग) और (घ) आंध्र प्रदेश सरकार द्वारा दी सूचना के अनुसार राज्‍य को पोलावरम सिंचाई परियोजना के लिए अपेक्षित निधि उपलब्‍ध कराई जा रही है और माह दिसम्‍बर, 2019 तक इसे पूरा करने के लिए प्रतिबद्ध है। 
*******
